
ADMINISTRACION LOCAL

MUNICIPAL
PONTEAREAS

Ordenanzas e Regulamentos

TEXTO MODIFICADO DA ORDENANZA AXUDAS DE EMERXENCIA SOCIAL

ORDENANZA REGULADORA DAS AXUDAS DE EMERXENCIA SOCIAL
DO CONCELLO DE PONTEAREAS

FUNDAMENTACION

A comision europea fixo da loita contra a pobreza un elemento clave da sua axenda
economica, laboral e social: a Estratexia Europea 2020.

Na sua Comunicacion ao Parlamento Europeo, ao Consello, ao Comité Econdémico e
Social Europeo e ao Comité das Rexions, expon que a crise afectou sobre todo as persoas
mais vulnerables da nosa sociedade. A situacion de quen gafia menos séguese deteriorando
€ agora, esas persoas afrontan un maior risco de endebedamento e insolvencia.

O marco de actuacion proposto pola Comision ten o obxectivo de garantir a cohesion social
e territorial, de forma que os beneficios do emprego e do crecemento, sexan ampliamente
compartidos en toda a Unién Europea e as persoas que sofren a pobreza e a exclusién social
poidan vivir dignamente e tomar parte activa na sociedade.

As axudas econémicas que se van a xestionar pola Concelleria de Servizos Sociais do
Concello de Ponteareas, de forma coordinada coas Concellerias de Economia e Facenda;
Medio Ambiente, Deportes; Vias e Obras; Sanidade; Emprego, Comercio, Industria e
Desenvolvemento Local; Seguridade Cidada; Turismo e Cultura, tefien o seu fundamento
legal nas normas que a continuacién de enumeran:

A Constitucion Espafiola, establece nos artigos 39, 41, 139.1 y 149.1, que “los poderes
publicos... deben asegurar la proteccion social, econdmica vy juridica de la familia, asi como
la proteccion de las personas en situacion de necesidad, desamparo, circunstancias graves o
urgente necesidad por carencias econémicas y socio- familiares”.

A lei 7/1985 de 2 de abril, reguladora de Bases de Réxime Local, modificada pola lei
27/2013 de 27 de decembro de racionalizacion y sostenibilidad de la Administracién Local
no seu artigo 25, distingue as competencias propias das delegadas (artigo 27), prevendo a
posibilidade de que as Entidades Locais poidan exercer competencias distintas das propias
e das atribuidas por delegaciéon cando se cumpran os requisitos materiais e procedimentais
recollidas no artigo 7.4.

A lei 13/2008 de 3 de decembro, ten por obxecto a ordenaciéon e promocién do sistema
publico de servizos sociais na Comunidade Auténoma de Galicia. Segundo o previsto nos
artigos 18.1 e 21 desta lei no desenvolvemento do programa basico de insercién social,
0s servizos sociais comunitarios basicos participan no procedemento de asignacion das
prestaciéns econdmicas de inclusion social.

Alei 10/2013 de 27 de novembro, de inclusion social de Galicia define os Servizos Sociais
como servizo publico destinado a garantir a igualdade de oportunidades no acceso a calidade
de vida e a participacion social de toda a poboacion mediante intervenciéns que permitan,
entre outros obxetivos, “falicilitar recursos e itinerarios de integracion social a quen se atopa
en situacion ou risco de exclusién social”.

Conforme ao artigo 84 desta lei, corresponde aos concellos implantar e desenvolver os
servizos sociais comunitarios necesarios, en cooperacion coa Xunta de Galicia, podendo
implicarse, asimesmo, os Organismos institucionais, provinciais correspondentes.

Deste xeito, os servizos sociais constitiense como medio instrumental organizado da
accion social que emana do exercicio pleno da competencia da asistencia social.

Tendo en conta toda a fundamentacién exposta, é preciso regular as prestacions sociais
de caracter econdmico para situacions de especial necesidade individual, familiar e/ou da
unidade de convivencia, outorgadas polo Servizos Sociais do Concello de Ponteareas.

Este tipo de axudas econdmicas deberan concederse seguindo os criterios xerais
establecidos nesta Ordenanza, e mediante unha valoracion profesional que tefa en conta os
distintos aspectos que se desenvolven neste regulamento.

En todo caso, ditas axudas estaran vinculadas a un programa de innovacion social, que
promova a participacion positiva das persoas en situacion ou risco de exclusién social,
beneficiarias destas axudas, nas intervencions formativas de fomento da insercion laboral e/o
de voluntariado e outras que se proponan en dito programa, e que aceptara cada beneficiario
a inclusion nunha base de datos que o Concello de Ponteareas, dentro dos Servizos Sociais,
elaborara para que formen parte dun programa de innovacion social.

CAPITULO I: DISPOSICIONS XERAIS

Artigo 1.—CONCEPTO

Considéranse axudas de emerxencia social, para os efectos da presente ordenanza, aquelas
prestacidons econdmicas de pago unico, de caracter extraordinario e finalista, destinadas a
resolver as situacions de emerxencia que afecten as persoas ou familias as que sobrevenan

situaciéns de necesidade o vérense privados dos medios de vida primarios e imprescindibles.

A sua finalidade sera dispensar unha atencién basica e urxente no momento en que estas
situacions de necesidade se produzan.

Apoiar aquelas persoas, familias, ou unidade de convivencia que carecen de recursos
econdmicos para satisfacer as suas necesidades basicas (en relacién coa alimentacion
aloxamento), ou calquera outra situacién que poida supofier un factor de marxinalidade ou
risco de exclusion social.

A necesidade de dar resposta econdmica, pode esixir o pago urxente da axuda, xa que de
non realizarse inmediatamente pode resultar ineficaz a concesioén. A apreciacion ou non da
urxencia tera que contar na proposta e na resolucion do expediente.

Dado o réxime normativo e as atencions as que responden as axudas econémicas obxecto
da ordenanza, seran sempre temporais para paliar necesidades extraordinarias e urxentes
das persoas afectadas por situaciéns de emerxencia e teran que estar necesariamente
incardinadas a un proceso de intervencion social, que inclia unha analise completa da
situacion individual, familiar ou de convivencia.

As axudas de emerxencia social en casos excepcionais e xustificados poderan ser
complementarias doutras concedidas por outros organismos ou sistemas de proteccion social:
publicos ou privados, sempre e cando, en ambolos dous casos, as que outorguen os outros
organismos non tefan a consideracién de recursos econdomicos segundo a definicion contida
no artigo17.1, sendo compatibles, polo tanto, coas axudas relacionadas no artigo 17.2 da
mesma Lei.

O procedemento a seguir non € o xeral de concorrencia competitiva que fixa a Lei 38/2003,
de 17 de novembro, Xeral de Subvencidns, pois resulta implicita nas prestacions a conceder
e nas condicions sociais dos beneficiarios as razéns de interese publico social humanitarias
e outras que dificultan unha convocatoria publica de conformidade co establecido no artigo
22.2.c) da citada Lei.

Artigo 2—OBXETO

O obxecto da presente ordenanza e a regulacién das axudas de emerxencia social de
caracter economico xestionadas pola concelleria de Servizos Sociais do Concello de
Ponteareas, os requisitos necesarios para acceder as mesmas e o seu procedemento.

Artigo 3.—PERSOAS BENEFICIARIAS

Esta dirixida a persoas individuais, unidades familiares e/ou unidades de convivencia que
carezan de medios econémicos e nas que concurran factores de risco, sendo sempre un
apoio a intervencion social.

Poderan solicitar axudas econdémicas as persoas fisicas por si mesmas ou en nome da

sua unidade familiar que, reunindo os requisitos establecidos atravesen unha situacién de
necesidade social.

Enténdese por unidade familiar a formada por mais dunha persoa cuxos membros, ademais
de convivir no mesmo domicilio, estean unidos por relacion conxugal ou analoga, adoptiva,
tutela ou de consanguinidade ata o cuarto grao ou de afinidade ata o segundo grao.

Enténdese por unidade de convivencia o conxunto de persoas que habitan no mesmo
domicilio non entando unidas por lazos de parentesco si non por amizade ou afinidade.

Na unidade familiar ou na unidade de convivencia un dos seus membros tera a condicién
de persoa beneficiaria da axuda, ainda que se lle otorge en beneficio da unidade familiar ou
de convivencia, e coincidird co membro que faga a solicitude, salvo que o traballador social
motive no seu informe que sexa outro membro.

As axudas recollidas nesta ordenanza son otorgadas ata o limite econémico que permitan
as consignacions econémicas aprobadas en cada exercicio presupostario.

Por cada persoa fisica, unidade familiar ou unidade de convivencia non poderan superar a
contia maxima de 1350€/ano, non computando a estos efectos os repartos en especie que se
efectuen dende o Centro de Reparto de Alimentos (CRA).

As persoas solicitantes que poidan ser perceptoras dos programas de axudas de emerxencia
social doutras administracions, seran derivadas, segundo criterio do técnico correspondente.

Artigo 4.—REQUISITOS

4.1.—Ter cumpridos os 16 anos, debidamente acreditado. Se efectuara con caracter
retroactivo dende o 1 de xaneiro de 2016.

4.2 —Estar empadroado/a e ter residencia efectiva no Concello de Ponteareas, cunha
antelacion minima de 6 meses no momento da solicitude. E con respecto as unidades de
convivencia, a maiores, deben ser estables e continuadas, e dicir, deben existir e acreditar
unha convivencia minima de 6 meses.

4.3.—Non dispor de ingresos suficientes para afrontar os gastos derivados da situacién de
emerxencia social, segundo o establecido nesta ordenanza.

4.4 —Aceptacion polo beneficiario/a da sua inclusién ou dalgiin membro da unidade familiar
ou de convivencia na base de datos dun programa de integracion social e comprometéndose
a sua participacion.

4.5.—O0s beneficiarios ou beneficiarias de axudas por transeuntes contempladas no artigo

11 da presente ordenanza estaran exentos do cumprimento dos anteriores requisitos.

Artigo 5—BAREMO ECONOMICO PARA ACCEDER AS AXUDAS

) Baremo Econémico

Poderan ser beneficiarios/as todos/as aqueles solicitantes que non superen 6 mes os
ingresos econdmicos reflexados na seguinte taboa:

SUBSIDIO BASICO 100% IPREM 532.51€
COMPLEMENTO FAMILIAR /CONVIVENCIA

1° MEMBRO 14% 74.55

2° MEMBRO 12% 63.90

3° E SUCESIVOS 10% 53.25

Esta taboa quedaria do seguinte xeito:

Contias

Membros unidade complemento Contias totais

familiar/convivencia Familiar/ S.B.+C.F./C.C.
convivencia

Solicitante 532.51€
Solicit.+ 1 persoa 74.55€ 607.06€
Solicit.+ 2 persoas 138,45€ 670.96€
Solicit.+ 3 persoas 191,70€ 724.21€
Solicit.+ 4 persoas 244 95€ 777.46€*
Solicit.+ 5 persoas 298,20€ 830.71€*
Solicit.+ 6 persoas 351,45€ 883.96€*
Solicit.+ 7 persoas 404,70€
Solicit.+ 8 persoas 457,95€
Solicit.+ 9 persoas 511,20€
(* A contia méxima do subsidio basico + complemento familiar é de
655,20€ ou de 883.96€ se hai menores).

1) Excepcién no baremo econémico

Excepcionalmente os Servizos Sociais do Concello de Ponteareas, poderan valorar as
solicitudes que cumprindo con todos os demais requisitos previstos nesta ordenanza excedan
0 baremo econdmico nunha porcentaxe non superior o 10% do establecido neste artigo, como

consecuencia dos gastos acreditados de vivenda habitual e/ou situacion familiar de extrema
urxencia, tendo en conta o previsto no artigo 48 punto 3 da ley 10/2013 de 27 de noviembre
de Inclusion Social de Galicia.

A valoracion destes casos como excepcionais, efectuarase seguindo os criterios que a
continuacion se detallan. Nestes casos, para ser beneficiarios da axuda deberan como minimo
obter unha puntuacién total de 10 puntos.

1.—Situacién Socio-Familiar: Factores Limitadores adicionais que afectan alguns dos
membros da unidade familiar

a) Familia Destructurada: 1 punto.

b) Existencia dalgiin membro con discapacidade (fisica, psiquica ou sensorial) debidamente
acreditada: 1 punto.

c¢) Existencia dalgun membro da unidade familiar con problemas de adicién (alcohol, drogas
e/ou outras adicions): 1 punto.

d) Existencia dalgun membro da unidade familiar con enfermidade grave: 1 punto.

e) Ausencia do fogar de ambolos dous membros parenterais:

Situacién/Tipoloxia da Vivenda:

a) Vivenda en propiedade pagandose: 2 punto

b) Vivenda en aluguer: 3 puntos

c¢) Vivenda en precario, declarada como tal, previa visita das Traballadoras Sociais e informe
correspondente: 2 puntos.

3.—Situacion de Risco e/ou Exclusion Social:

a) Situacions de desatencién dos fillos menores por parte dos proxenitores ou representantes
legais: 2 puntos.

b) Problemas conductuais dos menores que integran a unidade familiar: 2 puntos.
c¢) Situaciéns carenciais que afecten aos adultos integrantes da unidade familiar: 2 puntos.

d) Problemas de conducta desadaptada que afecten aos proxenitores ou outros adultos
integrantes da unidade familiar: 2 puntos.

e) Situacions de violencia de xénero: 2 puntos.

f) Familias que alguns dos membros da unidade familiar esta en situacion de desemprego:
2 puntos.

4.—Familias en proceso de intervencion social:

— Familias incluidas no programa de educacion familiar: 3 puntos:
— Familias beneficiarias da Risga: 3 puntos.

As solicitudes valoradas con estes criterios seran atendidas nas mesmas condicions que
as axudas de emerxencia social, recollidas no capitulo |l desta ordenanza.

Artigo 6.—OBRIGAS DAS PERSOAS BENEFICIARIAS

Os/as beneficiarios/as das axudas ou no seu caso 0s seus representates legais estaran
obrigados a:

— Destinar o importe das prestacions econdmicas as finalidades para as que foron
outorgadas.

— Permitir e facilitar o labor as persoas designadas para verificar a situacién econémica
e familiar, sen menoscabo dos dereitos constitucionalmente recofnecidos.

— Ao cumprimento das condicions que poidan establecerse ou acordarse na
concesion das prestacions ao titular para que, polos seus propios medios, poida
superar a situacion de necesidade da unidade familiar.

— Escolarizar os/as menores ao seu cargo, que se atopen en idade escolar obrigatoria
(de 6 a 16 anos).

— Reintegrar as prestacions indebidamente percibidas ou que coincidan no tempo
con outra prestacion concedida para a mesma finalidade.

— Os beneficiarios tefien a obriga de comunicar calquera variacion da sua situacién
socio-econdmica, cambio de domicilio, etc.

Ditas obrigas seran comunicadas ao posible beneficiario/a no momento de comunicarlle a
resolucion.

CAPITULO II: TIPOLOXIA DAS AXUDAS

Artigo 7.—AXUDAS PARA ATENCION DOS GASTOS DERIVADOS
DA VIVIENDA HABITUAL

Consiste nunha axuda econémica destinada ao aboamento dos gastos da vivenda habitual
que garantice a continuidade na mesma. Incluense:

7.1.—Gastos de aluguer: Consiste nunca axuda econémica destinada ao aboamento dos
recibos de aluguer da vivenda habitual que impidan os procedementos de desafiuzamento por
impago, “asi como que existan garantias de continuidade na vivenda”.

* Recibos de aluguer: ata un maximo de 3 recibos por beneficiario podéndose incluir
como un recibo a fianza.

7.2.—Créditos hipotecarios: Consiste nunha axuda para o pago de recibos de créditos
hipotecarios, da vivenda habitual nos seguintes termos: maximo 3 meses de hipoteca, sempre
que exista garantia, debidamente acreditada por parte da entidade bancaria, de que o pago
deses recibos solucionan a reclamacion por demora e dan continuidade na vivenda habitual
do beneficiario da axuda de emerxencia.

7.3.—Débedas de suministros: Consiste nunha axuda econdémica destinada ao aboamento
de suministros da vivenda habitual e as contias das axudas poderan ser por beneficiario:

* Recibos de luz: ata un maximo de 400€/ano (un nimero maximo de 2 recibos/ano).

* Recibos de gas: ata un maximo de 300€/ano (un numero maximo de 2 recibos/
ano).

* Recibos de auga: ata un maximo de 200€/ano (un numero maximo de 2 recibos/
ano).

* Recibo de enganche de luz por corte (impago): unha s6a vez por un periodo de 2
anos consecutivos.

* Recibo de conexién de gas por corte (impago): unha sda vez por un periodo de 2
anos consecutivos.

» Pago de recibo de conexién de auga por corte (impago): unha soa vez por periodo
de 2 anos consecutivos.

Se contemplaran os casos de vivendas con calefaccion eléctrica, nos que se podera
acumular coa axuda correspondente 6 consumo de gas ( 400€ + 300€= 700 €)

7.4—Equipamento basico da vivenda habitual e reparacibns menores de urxente
necesidade e limpeza en casos extremos: Consiste nunha axuda econémica destinada:

* Merca de equipamento de primeira necesidade ou mobiliario basico cando o
beneficiario careza destes bens ou se atopen moi deteriorados. O solicitante
debera presentar 3 orzamentos, preferentemente de baixo coste. Reservandose o
dereito a poder solicitar algun mais si asi o considera procedente o equipo técnico
dos Servizos Sociais.

» Instalacions ou reparacions menores do fogar, previo informe e valoracion da
traballadora social.

» Limpeza e desinfeccion necesarias para manter a vivenda en axeitadas condiciéns
hixiénico-sanitaria e sempre que resulte de importancia vital para o usuario, ou
para a sua unidade de convivencia, tras a valoracion do traballador social a través
do informe correspondente.

Os conceptos deberan ir perfectamente detallados e desagregados.

7.5.—Gastos de Comunidade, limpeza de escaleiras ou outras relativas a bens comuns.
Consiste nunha axuda econdémica destinada 6 aboamento dos recibos de gastos da
comunidade, limpeza de escaleiras ou outros gastos relativos a bens comuns, da vivenda
habitual.

Artigo 8. —AXUDAS PARA NECESIDADES BASICAS: ALIMENTACION
BASICA E HIXIENE PERSOAL

Consiste na cobertura basica das necesidades primarias de alimentacion e hixiene persoal
para previr situacions de risco que afecten a persoas ou grupos familiares.

Ademais, en base 6s informes dos Servizos Sociais municipais, poderanse aprobar axudas
para estas necesidades basicas; alimentacion, vestido, produtos de hixiene persoal, etc., en
base 0s requisitos descritos nesta Ordenanza.

O concello de Ponteareas contara con duas linas de actuacion para dar cobertura as
axudas para esta necesidade:

A. Centro de Reparto de Alimentos Municipal (CRA):

A Concelleria de Servizos Sociais do Concello de Ponteareas, tomou a decision de regular
0 acceso e entrega de alimentos do centro que xestiona no municipio, co obxectivo de mellorar
o servizo, dando ferramentas administrativas axeitadas para unha valoracion mais equitativa.
Para a sua elaboracion tivose en conta a Guia para as Entidades Benéficas participantes no
Plan de Axuda Alimentaria as Persoas mais necesitadas da Union Europea.

OBXETIVOS:

Preténdese a continuidade de intervencion desde a Unidade de Traballo Social, co fin
de mellorar as situacions persoais e familiares. A reparticién de alimentos é, & sua vez, un
recurso mais para garantir a cobertura de necesidades basicas de persoas en situacion de
exclusion social asi como para conseguir a integracién social dos seus beneficiarios/as, que
se atopan nunha situacién de vulnerabilidade social.

METODOLOXIA DE REPARTO:

O reparto sera un dia & semana, se é festivo pasase a outro dia.

O acceso arecollida faise por turno numerado. Paraiso ponse a disposicion dos beneficiarios

uns numeros correlativos media hora antes do inicio da entrega. S6 se permitira a recollida de
un numero por usuario/a do CRA.

Cada beneficiario ten unha tarxeta con un numero de rexistro, que deben presentar no
momento da recollida.

Entrégase a cada unidade de convivencia unha caixa cos alimentos dos que se dispofien
mais un litro de leite por persoa e semana.

Produtos, como o aceite, entréganse cada 15 dias, asi como as fabas e os garbanzos, as
xudias en lata e o melocotén en almibar, altérnanse.

No caso dos potitos para bebés entrégase unha caixa de 12 unidades cada 2 semanas.
O Concello garantizara como minimo a entrega destes produtos ou similares.
Os beneficiarios asinan a recepcion dos produtos.

Se non poden acudir en tempo e dia por razén puntuais, se lles atende en calquera momento
que acudan ao Centro Social.

En situacién de imposibilidade de desprazarse por enfermidade, se lles leva a casa.
No momento de facer a solicitude se lles facilita unha bolsa de xeito inmediato.

O CRA traballara por variar a lista de produtos que se entregan mediante convenios con
diferentes entidades.

Se contemplara no reparto dos alimentos os usuarios/as con alerxias e intolerancias
alimenticias, tendo existencias para estes casos.

OBRIGAS DE DOCUMENTACION:

O CRA pode recibir inspeccions do Ministerio de Agricultura ou da Cruz Vermella polo que
debe dispor de documentacion de tédolos beneficiarios. Dita documentacion actualizarase
anualmente.

O FEGA ( Fondo Espariol de Garantia Agraria) comproba os datos que se lles facilita e non
permite a duplicidade de usuarios en distintos centros.

REQUISITOS:

Para acceder as axudas do Centro de Reparto de Alimentos sé se teran en conta os
requisitos enumerados a continuacion:

4.1.—Ter cumpridos os 16 anos, debidamente acreditado.

4.2 —Estar empadroado/a e ter residencia efectiva no Concello de Ponteareas.

4.3.—Non dispor de ingresos suficientes para afrontar os gastos derivados da situacién de
emerxencia social, segundo o establecido nesta ordenanza.

BAREMO ECONOMICO PARA ACCEDER A AXUDA

O Centro de Reparto de Alimentos rexirase polo baremo econdémico reflictido no artigo 5
desta ordenanza.

DOCUMENTACION

A presentacion de solicitudes para o acceso ao Centro de Reparto de Alimentos rexirase
polo artigo 14 desta ordenanza.

REVOGACION DAS AXUDAS

As causas de revogacions das axudas municipais de acceso ao Centro de Reparto de
Alimentos seran as seguintes:

1.—Renuncia expresa
2.—Falsidade e ocultamento de calquera dos datos declarados pola persoa solicitante.
3.—Desaparicidon das circunstancias que deron orixe da sua concesion.

4.—Falecemento da persoa solicitante—titular da axuda, cando esta non sexa membro
dunha unidade familiar nin dunha unidade de convivencia.

B.Vale de compra nominal:

Xestion desta lifia de actuacion:

— A persoa, técnica de servizos sociais entrega ao beneficiario un vale de compra
autocopiativo, reservandose unha copia para achegar ao expediente social.

— A persoa beneficiaria entrega o vale orixinal no autoservizo concertado como pago
de alimentos que el mesmo collera polo importe indicado.

— Mensualmente o establecemento concertado remitelle ao concello unha factura
xunto cos vales orixinais co importe total do mes correspondente.

O tempo maximo para poder percibir vales de alimentos sera de 24 meses, a contar dende
a data do primeiro vale entregado e unha vez aprobado o presente regulamento.

Unha vez esgotado o periodo maximo de concesién non poderan ser beneficiarios de novo

ata pasado un periodo minimo de 6 meses, salvo que a criterio técnico se considere necesario
non interromper o periodo maximo de concesion.

O importe de cada vale de compra nominal sera de 25 €. En funcién do numero de membros
da unidade familiar, o nimero maximo de vales e o importe total correspondente a ese niumero
maximo de vales que se podera entregar 6 ano, sera:

— Unidades familiares de tres ou menos membros: ata un maximo de 4 vales, o que
suporia un importe total anual maximo de 100 €.

— Unidades familiares de mais de tres membros: ata un maximo de 6 vales, o que
suporia un importe total anual maximo de 150 €.

Os vales de compra emitiranse en soporte papel. O seu uso é persoal e intransferible.
Expediranse nas oficinas de servizos sociais do Concello de Ponteareas, onde se entregaran
aos beneficiarios, estando estes obrigados a cumprir as normas establecidas para esta axuda.

As persoas beneficiarias entregaran o vale de compra ao establecemento concertado como
pago de alimentos que el mesmo collera polo importe indicado. Presentarase o DNI ou NIE do
beneficiario no momento de facer a compra.

Os vales expediranse por importe 25 euros. O beneficiario achegara a moeda fraccionada
correspondente no caso de sobrepasar a cantidade indicada anteriormente.

Os vales teran validez de tres meses, a contar a partir da data reflectida neles.

Os vales de compra deberan conter:

— Valor do vale (25 euros).

— Numero de vale.

— DNI ou NIE do benéeficiario.

— Nome e apelidos do beneficiario.

— Sinatura da traballadora social responsabel dos Servizos Sociais.
— Data de expedicion do vale.

Para facer a compra o usuario tera que ter en conta unha serie de normas, especificadas
no reverso do vale:

En ningun caso poderanse adquirir algun dos seguintes produtos:

— Bebidas alcohdlicas de ningun tipo
— Produtos de denominacién de orixe (xamons, lacons, embutidos de tipo ibérico,...)

— Especialidades concretas

Deberanse consumir preferentemente produtos de primeira necesidade e de marcas

brancas.

Os produtos que se poden proporcionar seran os relacionados para unha alimentacion san
e equilibrada, destinados a cubrir as necesidades basicas ademais de produtos de drogueria,
limpeza do fogar e hixiene persoal.

No caso de ter que facer algunha modificacion tera que estar debidamente documentado.

No suposto de que chegue a cofiecemento dos servizos sociais municipais que o/a
beneficiario/a obtivo unha axuda doutra administracion, institucion ou entidade publica en
concepto de alimentos ou produtos similares os vales, o técnico de servizos sociais que tefa
instruido o expediente podera propofier a extincién do dereito a axuda.

Cando a utilizacion desta axuda non se axuste a normativa establecida nesta ordenanza
reguladora, dara lugar a perda do dereito de disfrutar dela.

“Nos supostos en que os/as usuarios/as tefian sido beneficiarios/as doutras axudas de
emerxencia social previstas nesta Ordenanza, os Servizos Sociais valoraran e informaran
sobre a compatibilidade delas coas que se regulan no presente artigo”.

Os modelos/anexos para acceder 6 Centro de Reparto de Alimentos Municipal (CRA) e 6
Vale de compra nominal seran aprobados con posterioridade pola Xunta de Goberno Local.

Artigo 9.—GASTOS DE ATENCION SANITARIA E OUTROS TRATAMENTOS

Consiste nunha prestacién econdémica para axudar a sufragar aqueles gastos nos que o
solicitante necesita incurrir por prescricion facultativa, e que se correspondan con:

— Tratamentos derivados de enfermidades graves en familias en risco de exclusion
social, diagnosticadas e prescritas pola Seguridade Social, e que non estan
cubertos na sua totalidade, é dicir, que deban asumir un copago dos mesmos ou
que non tefian cobertura.

— Proéteses e artigos de ortopedia, prescritas pola Seguridade Social, naqueles casos
en que xa realizaran a solicitude correspondente no organismo competente, e con
resolucion firme.

A contia desta axuda establécese nun importe maximo de 600€/ano por beneficiario.

Artigo 10.—AXUDAS ESCOLARES

En funcion do tipo de necesidade expresada polo solicitante e da valoracion da situacion
efectuada polo equipo técnico de servizos sociais, describanse os seguintes tipos de axuda:

10.1.—Comedor escolar: Consiste nunha axuda dirixida aos nenos e nenas matriculados

en centros escolares publicos municipais, empadroados no municipio de Ponteareas e que
pertenzan a familias que retinan os requisitos previstos nos artigos desta ordenanza.

Os casos que se contemplan neste punto poden ser de dous tipos:

— Agqueles que ainda que o neno/a fora aceptado para o comedor escolar, a familia/
tutor legal non poden aboar a cota correspondente, o Concello farase cargo desa
cota previo informe por parte do Centro/Anpa/Director do Colexio que acredite dita
situacion.

— Ou aqueles que, a pesares de solicitar praza no comedor escolar (o cal deben
acreditar ante o traballador social), non lles foi concedida. O Concello, previo
informe do técnico correspondente, farase cargo de que se suministren os menus.

Artigo 11.—AXUDAS PARA TRANSEUNTES:

No caso de transeuntes ou indixentes poderan acceder ao seguinte tipo de axudas:

* Mercadun billete de bus ou tren para desprazamentos dentro do territorio provincial.
* Informacion, orientacidon e asesoramento.
* Produtos de primeira necesidade.

Artigo 12—GASTOS POLIVALENTES

Destinado a calquera tipo de axuda que non poida ser atendida por ningun dos conceptos
contemplados nos artigos anteriores ou por calquera outro tipo de prestacion ou axuda,
tales como decesos. So se concedera esta prestacion naqueles supostos nos que a persoa
solicitante, cumprindo cos requisitos establecidos nesta ordenanza, non poida asumir o custo
da axuda solicitada, ao atoparse nunca situacion de percariedade econdémica.

Establecese para este tipo de axudas unha contia maxima de 750€/ano por beneficiario.
CAPITULO Ill: PROCEDEMENTO, INICIACION, INSTRUCCION E RESOLUCION

Artigo 13.—ORIENTACION E INFORMACION

Os Servizos Sociais informaran, valoraran e orientaran das prestacions sociais de caracter
econémico xestionadas pola concellaria de Servizos Sociais do Concello de Ponteareas, e
dos requisitos necesarios para acceder as mesmas e o seu procedemento.

As solicitudes xunto coa documentacién esixida presentarase no Rexistro municipal do
Concello de Ponteareas. As solicitudes que se presenten dirixiranse ao Alcalde/sa do Concello
de Ponteareas, para o seu traslado ao departamento de Servizos Sociais.

O prazo de peticibn manterase permanentemente aberto, suxeito, en todo caso, a

existencia de consignacion orzamentaria para facer fronte ao custo das axudas en cada uns
dos exercicios orzamentarios.

Artigo 14—DOCUMENTACION

Xunto coa solicitude (Anexo |), achegarase a seguinte documentacién de toda a unidade
familiar:

— Fotocopia compulsada do DNI/NIE ou pasaporte, en vigor.

— Fotocopiacompulsadado libro de familia/ certificacién de nacemento ou documentos
acreditativos de acollemento ou tutela.

— Xustificacién do estado civil. No caso de separacion ou divorcio, deberan presentar
documentacion acreditativa desta situacion e acreditar as pensions alimenticias
ou compensatorias no seu caso. No seu defecto debera presentar documento que
acredite habelo reclamado.

— Volante de Padrén municipal de habitantes, conforme a residencia e convivencia.

— Fotocopia da Declaracion do IRPF do ano corrente ou do anterior dependendo
da data da solicitude. No caso de non estar obrigado a presentala, certificaciéon
negativa da Axencia Estatal de Administracion Tributaria relativa aos membros da
unidade familiar maiores de 16 anos. Esta obriga poderase sustituir pola autorizacion
ao Concello para consultar esta informacion via telematica a administracién de
facenda.

— Xustificante dos ingresos econdémicos de todos os membros da unidade familiar
maiores de 16 anos, a través de:

Desempenando actividade laboral, pensionistas, ou perceptores de prestacion ou
subsidio:

« Seis Ultimas ndminas

+ Certificado da Pension/Prestacion ou Subsidio, emitido polo organismo
correspondente.

» Declaracion Xurada e responsable de ingresos en caso de carecer de contrato ou
noéminas.

Situacion de desemprego sen dereito a prestacion, pensién ou subsidio:

» Xustificante de inscricion como demandante no servizo estatal de emprego.

» Certificado negativo de non percibir prestacién, pension ou subsidio emitido polo
organismo correspondente.

» Declaracion xurada e responsabel de non exercer actividade laboral e non percibir
ingresos.

— Xustificante de gastos de vivenda:

* Fotocopia do contrato de aluguer da vivenda e ultimo recibo de pago, de ser o caso.
» Fotocopia do recibo do ultimo pago da hipoteca, de ser o caso
— Certificado de Discapacidade emitido polo érgano correspondente, se fose o caso.
— Documentos, orixinais, acreditativos da situacion de necesidade determinante da
solicitude, asi como, o xustificante do seu custo. Presuposto detallado.

— Nas axudas que impliquen a adecuacién da vivenda, documento que acredite a
propiedade ou alugueiro, e neste suposto a autorizacién do propietario.

— Documento de cesion de pago, PAGO DELEGADO (Anexo I).

— Certificado de conta bancaria do solicitante ou do provedor/acredor se é o caso
(pago delegado) coa copia do DNI/NIE do mesmo.

— Declaracién responsable de no encontrarse incurso en ningunha das prohibicions
para ostentar a condicion de beneficiario reguladas no artigo 13.2 da Lei 38/2003
Xeral de Subvencions.

— Calquera outra documentacién que o departamento de Servizos Sociais estime
oportuno para a resolucion do expediente familiar.

Artigo 15.—TRAMITACION
As solicitudes de axudas de emerxencia presentaranse de acordo co seguinte:

1.—A solicitude en modelo oficial dirixido 6/a Alcalde/sa, acompanada da documentacion
complementaria pertinente en cada caso, presentarase persoalmente ante o rexistro xeral
municipal.

2.—0O prazo para a presentacion de solicitudes permanecera aberto, con caracter
permanente.Aconcesiéndas axudas estara suxeitaentodo caso a existencia da correspondente
consignacion orzamentaria.

3.—Asolicitude unha vez rexistrada polo departamento municipal correspondente, daraselle
traslado ao departamento de Servizos Sociais para a sua valoracion.

4.—En calquera fase do procedemento, o solicitante, pode desistir a seguir co tramite de
solicitude iniciado ou renunciar a recibir as axudas concedidas.

5.—A ocultacién ou falsidade dos datos que figuren na solicitude ou nos documentos
aportados, podera ser considerado causa suficiente para denegar a axuda solicitada.

Artigo 16 .—EMENDAS DA SOLICITUDE

Se os Servizos Sociais, unha vez recibida no seu departamento, a solicitude xunto
a documentacion, observan a falta dalgunha documentacion esencial ou outra que se
considerase pertinente para a valoracién do expediente, podera requirir o solicitante que a
presente nun prazo de 10 dias habiles desde que se lle notifique, con indicacién de que si asi
non o fixera darase por desistida a sua peticion.

Artigo 17.—INSTRUCION

1.—A instrucién do procedemento realizarase polos Servizos Sociais do Concello de
Ponteareas.

2.—A solicitude e documentacion presentada segundo esta ordenanza, unirase o estudo
da situacion socio-familiar, realizado por parte do Traballador/a Social do centro de Servizos
Sociais para a valoracion da peticion formulada.

3.—O0 Traballador/a Social dos Servizos Sociais Comunitarios de Ponteareas, emitira o
correspondente informe social coa proposta, no que se valorara debidamente a situacién que
o interesado/a acreditou documentalmente e cuantificara o importe da axuda.

4.—Unha vez que estea completo o expediente, o departamento de Servizos Sociais,
remitirao xunto coa valoracién e proposta, nun prazo maximo de 15 dias naturais dende a sua
recepcion no rexistro, a Xunta de Goberno Local para a sua resolucion.

Previo a celebracién da Xunta de Goberno Local, o departamento de intervencion deste
Concello, debera emitir un informe da existencia de crédito necesario, para a aprobacion da
axuda, que tamén se achegara o expediente de solicitude.

Artigo 18 .—RESOLUCION E NOTIFICACION

1.—As resolucions relativas as axudas econdmicas municipais, adoptaranse por acordo
da Xunta de Goberno Municipal, no prazo maximo de 30 dias naturais, contados dende a
presentacion da solicitude.

2.—As resolucions notificaranse por escrito os interesados na forma e por calquera dos
medios que permita ter constancia da recepcion polos interesados, o igual que se notificara o
Traballador/a Social que valorou o expediente.

3.—Unha vez tomado o adoptado o acordo pola Xunta de Goberno Local, darase conta da
resoluciéon 6 departamento de intervencién para que efectlie os pagos da axuda concedida o
solicitante ou 6 provedor, segundo o caso.

Artigo 19.—PROCEDEMENTO DE URXENCIA PARA A CONCESION DAS AXUDAS

A tramitacion con caracter de urxente darase a aqueles casos especiais e con caracter
excepcional, que precisan, a criterio do/a traballador/a social unha resolucion inmediata.

O procedemento a seguir sera o que se sinala a continuacion:

1. Presentacion da instancia solicitude coa documentacién que pola traballadora social se
estime necesaria.

2. Elaboracion do informe do/a traballador/a social, avaliando a situacion de necesidade e o
caracter prioritario e urxente da concesion da axuda e contia, que debera ser presentado pola
persoa responsable do departamento de Servizos Sociais.

3. Estimacion de si procede ou non a concesion do caracter de urxencia pola persoa
responsable do departamento de Servizos Sociais, que remitiria 4/6 Concelleira/o de Servizos
Socias.

4 —A/O Concelleira/o de Servizos Socias, a vista do informe social, e do visto e

prace da/o responsable do departamento de Servizos Sociais, con caracter inmediato
ditara unha providencia para darlle prioridade a tramitacion do expediente, solicitando a boa
disposicién dos servizos implicados para unha inmediata resolucion.

5. Informe do expediente pola/o responsable do departamento de Servizos Sociais, onde
pora de manifesto o caracter de urxente, o cumprimento dos requisitos sinalados para percibir
a axuda solicitada, a contia da mesma, asi como os medios de xustificacion do gasto, dando
0 seu traslado os servizos da intervencion municipal.

6. Pagamento da axuda nun prazo maximo de 72 horas.

Artigo 20.—FORMA DE PAGO E XUSTIFICACION DO GASTO

Adoptada a resolucién polo 6rgano competente e polo que se concede a axuda econémica,
esta abonarase con caracter xeral, mediante transferencia bancaria do Concello a conta do
beneficiario (pago directo) ou a persoa ou entidade que este autorice (pago delegado) e o
informe social asi o apoie.

Artigo 21.—XUSTIFICACION DAS AXUDAS

Os beneficiarios, no prazo maximo dun mes a partir da data de pago da axuda, deberan
xustificar documentalmente, no departamento de Servizos Sociais deste concello, a realizacion
do gasto destinado ¢ fin do que motivou a concesién da axuda econdmica, mediante facturas,
contratos, recibos pagados, debidamente cursados.

O departamento de Servizos sociais coa documentacion que lle aporten os beneficiarios,
cando esta complete o expediente, xustificaran ante o departamento de intervenciéon municipal
a axuda concedida, mediante informe.

Considerase que a subvencion queda xustificada mediante o pago do Concello o cesionario,
en base a cesion que dos dereitos de cobro fai 0 beneficiario-cedente, pero sin que en ningun
caso o cesionario forme parte da relaciéon subvencional.

Artigo 22.—CAUSAS DE DENEGACION

Poderan ser denegadas aquelas situacién nas que concorran algunhas das seguintes
circunstancias:

1.—Que non cumpran os requisitos esixidos na presente ordenanza.

2.—Que a axuda solicitada non sexa adecuada para a resolucion da necesidade presentada.

Artigo 23.—REVOGACION DAS AXUDAS
As causas de revogacions das axudas municipais de emerxencia social seran as seguintes:
1.—Renuncia expresa
2.—Falsidade e ocultamento de calquera dos datos declarados pola persoa solicitante.
3.—Desaparicién das circunstancias que deron orixe da sta concesion.

4.—Falecemento da persoa solicitante—titular da axuda, cando esta non sexa membro
dunha unidade familiar nin dunha unidade de convivencia.

5.—Non aceptacion por parte do solicitante a quedar incluidos na base de datos do proxecto
de innovacion social.

6.—Non cumprimento das obrigas das persoas beneficiarias establecidas da presenta
ordenanza.

1.—Disposicion final

De conformidade co que dispén o artigo 70.2 da Lei 7/85, Reguladora das Bases do Réxime
Local, esta ordenanza entrara en vigor unha vez que o Concello publique o seu texto integro
no Boletin Oficial da Provincia e logo de que transcorra o prazo de quince dias habiles 6 que
se refire o artigo 65.2 desa Lei.).

Disposicion transitoria

En tanto non se aprobe una ordenanza que regule os criterios de adxudicacion, normas de
funcionamento e utilizacion das vivendas de emerxencia social, aplicaranse os procedementos
e utilizacion de ditas vivendas os criterios contidos na presente ordenanza, e 0s servizos
sociais seran os que informen sobre se é posible compatibilizar o uso das vivendas en cuestion
coas axudas reguladas nesta Ordenanza.

8BHV59TBP59F9G

ANEXO I SOLICITUDE AXUDA DE EMERXENCIA SOCIAL

DATOS DO/A SOLICITANTE

Data NACEMENLO... ... ....c..cccceeiii e ceeeee e eee e eee e ddade.

EStado CIVIL ..o

ETUACTOZO. ...

T@IEFONO ...ttt

IAXUDA QUE SOLICITA (adxuntar orzamentos)

Concepto Contia

DECLARA

Que forma parte da unidade convivencial............... persoas, € que os ingresos da unidade
familiar ascenden a .........ccooceeveuenenne. € mensuais.

Que todolos contidos nesta solicitude e nos documentos que se adxuntan son verdadeiros, non
existindo omision de datos, asi como que non percibe axuda doutro organismo polo mesmo
concepto.

8BHV59TBP59F9G

Ponteareas, ........coceeeevveeeeiveeeeeieeeieeeeneenn Lo TSR de 20.....

SR. ALCALDE-PRESIDENTE DO CONCELLO DE PONTEAREAS

ANEXO 11 PAGO DELEGADO O PROVEDOR/ACREDOR

B D Dottt ettt ettt et ettt et e e be e b s be et e sreebeetaenteenbeereenteetaenteennen Con n° de
DNI/NLE e ,delegopa percepcion

da axuda de emerxencia social municipal concedida a

D/D? 0U RAZON SOCIAL......iiiiiiiiieiiecie ettt

conn°de D.INI/NLLF. oot

Sinatura do solicitante da axuda

DATOS BANCARIOS DO PROVEDOR/ACREDOR

DATOS DO PROVEDOR/ACREDOR

Nome € apelidos OU 1aZON SOCIAL.......ccueruiriiirieiieieieeieeee e

ENdEIezZO:......oioeveieeeeeeee e localidade:...........ccouvveevneennnen.

Provincia........ccecevvevienveniennnnnn codigo postal................ DNIouNIF......ccooovvrieiiene

DATOS BANCARIOS

Nome da entidade fINANCICITA. .......cc.eeeivuveiieree ettt ettt eere e e e et eeereeeeearee e

ENdEIezo....cuviiviiiiiieiiecieeee e localidade........c.ccoveevveeiieriennn,
Ponteareas, de de 20

Sinatura e selo da persoa ou empresa autorizada

DILIXENCIA DO AXENTE PAGADOR-Aceptase a eleccion formulada polo perceptor 6
que se refire o presente documento nos termos

8BHV59TBP59F9G

Data, Sinatura ¢ Selo do Banco ou Caixa

CLAVE BANCO CLAVE SUR DC CONTA N°.......”

; E_| Codi go seguro de verificaci 6n:

Edita: Deputacion de Pontevedra - Depésito legal: PO 1-1958 - Tel 986 804 100 - www.boppo.depo.es « boppo@depo.es

